
Bilten Sante 
 

Ti konsèy ak nouvèl sou sante pou kominote a 

Depatman Sante Piblik Filadèlfi  

Rete Konekte avèk Bilten Sante a 
 

Ou ka jwenn bilten sante a nan plizyè lang nan 
http://www.phila.gov/Health/DiseaseControl/healthBulletin.html. 

Pou plis enfòmasyon konsènan bilten sante a, kontakte Marialisa Ramirez nan 
215-685-6861 oswa HealthBulletin@phila.gov. 

Andedan Bilten  
Sante sa a: 
 

• Rete cho 
• Konbat konjelasyon 

kèk pati nan kò w  
• Sekirite manje  

nan sezon fèt la 
• Sezon grip 
• Salmonèl 

Rete cho pandan ivè sa a 
 

Ofiramezi tanperati a ap vin frèt, risk pou dwèt ak zòtèy  
ou konjele ap ogmante.      
Piga rete deyò pandan lontan, epi mete rad cho sou ou. Ti konsèy  
ki site la a ka ede w rete cho lè w deyò: 
 

• Mete yon chapo, yon bonè oswa yon foula. Ou pèdi plis chalè nan  
tèt ou pase nenpòt lòt pati nan kò w. 

• Mete plizyè kouch rad. Kouch rad yo ka fè w rete cho. 
• Kenbe rad ou sèk. Retire tout rad ki mouye sou ou. 
• Konnen sentòm konjelasyon kèk pati nan kò w. 

Konjelasyon kèk pati nan kò w se yon kadijans ki gen rapò ak fredi ki rive lè gen  
pati nan kò w ki konjele. Konjelasyon ka afekte nen w, zòrèy ou, machwè w,  

manton w, dwèt ou ak zòtèy pye w. 

Sentòm  
konjelasyon kèk 

pati nan kò  
w enkli: 

Si yon moun gen yon pati nan kò l ki konjele:  
 

• Mete l nan yon chanm ki cho toutswit epi rele 911. 
• Mete pati ki afekte a nan dlo tyèd, PA NAN DLO CHO. Oswa itilize pwòp chalè k ap sot  

nan kò w pou chofe pati ki konjele a. 
• Piga fwote pati a! 
• Piga itilize yon kousen chofan, yon lanp enfrawouj, oswa chalè k ap sot nan yon fou oswa 

radyatè pou chofe. a 
• Piga bay alkòl oswa kafeyin (tankou kafe ak soda). Bay moun nan yon gode dlo tyèd oswa  

yon bouyon. 

Rete cho andedan lakay ou enpòtan tou! 
Si w paka peye bil kouran w, Pwogram Asistans pou Enèji nan Kay  
pou Moun ki gen Revni Ba (ann anglè LIHEAP) ka ede w rete cho! 

 

Pou plis enfòmasyon rele 1-866-674-6327 oswa vizite www.liheap.org. 

• Po w vin blanch, gri oswa jòn  
• Po w vin di epi sire 
• Po w ap brile w epi ou santi doulè 
• Pikotman (tankou zegwi k ap  

pike w) 
• Ou pa santi pati nan kò w 

Salmonèl 
 

Bakteri Salmonèl gaye lè w manje manje  
ki kontamine avèk ekskreman bèt oswa 
ekskreman moun. Manje ki kontanime  
yo kapab bèf, poul, lèt, ze oswa legim. 
 
Manje ka vin kontamine tou si yon moun  
ki enfekte prepare manje w epi li pa t lave 
men l avèk savon aprè l sot nan twalèt.  
 
Ou ka vin malad tou si vyann kri touche  
fwi ak legim, manje ki kwit oswa manje  
ki tou prepare pou manje. Yo rele sa 
kontaminasyon kwaze. 
 

Sentòm yo enkli: 
 

• Dyare 

• Lafyèv 

• Doulè nan vant 
 

Lè w kwit manje sa touye Salmonèl. 
 

Sezon grip 
 

Vaksen kont grip ane sa a pral pwoteje  
w kont H1N1 AK grip sezonye (regilye). 
Pran etap sa yo chak jou pou pwoteje  
tèt ou ak lòt moun kont grip la. 
 

• Pran yon ti tan pou al pran vaksen  
kont grip la. Pou enfòmasyon sou  
klinik grip yo, rele Liy asistans grip  
la nan (215) 685-6458 

• Kouvri nen w ak bouch ou avèk  
yon mouchwa jetab lè w ap touse oswa 
estènen. Aprè sa jete mouchwa a.  

• Lave men w souvan avèk savon ak dlo, 
oswa itilize yon dezenfektan pou men. 

• Piga touche je w, nen w oswa bouch  
ou. Jèm yo gaye nan fason sa a. 

• Evite rete bò kote moun ki malad. 
• Si w malad, rete lakay ou pandan 

omwen 24 èdtan aprè lafyèv ou a fin 
pase. Lafyèv ou a ta dwe pase san w  
pa itilize yon medikaman pou desann 
lafyèv, tankou Tylenol. 

• Pandan w malad, limite tan ou  
pase avèk lòt moun. Ou pa vle fè  
yo vin malad! 

Bilten Sante PDPH  

Piga ou tounen yon kodenn konsènan zafè sekirite manje nan  
sezon sa a! 
 

Asire ou swiv ti konsèy sa yo pou yon dine delisye pandan sezon fèt la:  

• Lave tout fwi ak legim yo. 

• Lave men w souvan. 

• Fè atansyon avèk ze– kenbe yo nan  
frijidè jiskaske w prè pou itilize yo;  

 

• Kuit ze yo pou evite bakteri Salmonèl! 

• Kuit vyann yo nan tanperati ki kòrèk. 

• Mete rès manje nan frijidè nan yon espas  
2 èdtan aprè w fin kwit li. 

• Rechofe rès manje yo, piga manje yo fret. 
 

• Fèt yo rive pandan sezon fredi ak sezon 
grip. Kenbe jèm yo lwen kizin lan! 


